
QORTI KRIMINALI 

 

Onor. Imhallef Dr. Consuelo Scerri Herrera LL.D. 

 

Att ta’ Akkuża numru 5/2018 

 

Ir-Repubblika ta’ Malta 

kontra 

TIMOTHY JOSEPH AGIUS 

 

Illum, 16 ta’ Dicembru 2021  

 

Rat l-att tal-akkuza numru 5 tas-sena 2018 migjuba fil-konfront tal-akkuzat Timothy 

Joseph Agius, detentur tal-karta tal-identita’ Maltija bin-numru 0290889 (M), fejn l-

Avukat Generali fl-Ewwel Kap ipremetta: 

 

Illi nhar l-ewwwl (1) ta’ Ottubru tas-sena elfejn u ħmistax (2015) membri tal-iskwadra 

ta’ kontra d-droga kienu qedgħin jagħmlu osservazzjonijiet ġewwa Triq Ħal-Qormi, 

fil-Ħamrun, u dan wara li rċevew informazzjoni li kellha ssir deal tad-droga f’dawk l-

inħawi.  Irriżulta li għall-ħabta tas-sebgħa u għaxra ta’ filgħaxija (19:10hrs) ġiet 

imwaqqfa vettura tal-kiri tal-għamla Suzuki Alto bin-numru ta’ reġistrazzjoni 

FDK293 preċiżament quddiem ir-Regina Auto Dealer ħdejn l-Isnooker Hall, liema 

vettura kienet misjuqa minn Timothy Joseph Agius qua l-akkużat f’dawn il-proċeduri.  

Matul tfittxija li saret f’din il-vettura skond il-liġi l-pulizija sabu sustanza kannella fil-

forma ta’ blokkok fid-dashboard u fil-bieba tal-ġenb tal-vettura, issuspettati li kienu 

raża tal-kannabis u dan f’ammont konsiderevoli, liema droga hija meqjusa bħala 

illegali f’pajjiżna.   

Illi effettivament meta din is-sustanza ġiet analiżżata mill-esperti debitament maħtura 

għal dan il-fini ġie kkonfermat li filfatt din is-sustanza kienet tikkonsisti f’raża tal-

kannabis fl-ammont ta’ madwar kilo speċifikatament fl-ammont ta’ disa’ mija tnejn u 

sebgħin punt sebgħa u għoxrin gramma (972.27g) bil-purita ta’ 7% u bil-valur 

kumplessiv ta’ għoxrin elf erba mija u sbatax il-Euro u sebgħa u sittin ċenteżmu 

(€20,417.67).   Di piu matul l-istess tfittxija li saret instab ammont konsiderevoli ta’ flus 

fl-ammont ta’ tlett mija u sittin Euro (€360) apparti karta b’ismijiet u ċifri ħdejn l-

ismijiet indikattiv ta’ traffikar illeċitu ta’ droga. Apparti minn hekk l-ammont 

konsiderevoli ta’ droga fiha nnifisha tikkostitwixxi ndikazzjoni ċara li din is-sustanza 

allavolja misjuba fil-pussess tal-akkużat ma kinitx intiża għall-użu esklussiv tiegħu 

iżda jidher li kienet intenzjonata sabiex tiġi ttraffikata fi xtutna.   

 

Illi r-raża mill-pjanta tal-Cannabis hija ikkontrollata bil-liġi taħt l-Ewwel Skeda 

Taqsima I taħt l-Ordinanza Dwar il-Mediċini Perikolużi, Kapitolu 101 tal-Liġijiet ta’ 

Malta, u l- akkużat ma’ kellu l-ebda awtorizzazzjoni u permess bl-imsemmija liġi 

sabiex ikun fil-pussess tal-imsemmija sustanza.  

 

Illi b’għemilu l-imsemmi akkużat Timothy Joseph Agius sar ħati talli, fl-ewwel jum 

(1) ta’ Ottubru tas-sena elfejn u ħmistax (2015) kellu fil-pussess tiegħu (ħlief fil-kors 

ta’ transitu minn Malta jew mill-ibħra territorjali tagħha) ir-raża meħuda mill-pjanta 

Cannabis jew xi preparazzjonijiet li jkollhom bħala bażi din ir-raża u b’dan li r-reat sar 

taħt tali ċirkostanzi li juru li dak il-pussess ma’ kienx għall-użu esklussiv tiegħu u 

b’dan illi r-reat sar fi, jew ġewwa distanza ta’ mitt metru mill-perimetru ta’, skola, club 

jew ċentru taż-żgħażagħ, jew xi post ieħor simili fejn normalment jiltaqgħu iż-

żgħażagħ.   

 

Għaldaqstant l-Avukat Ġenerali, fl-isem fuq imsemmi, jakkuża lill-imsemmi Timothy 

Joseph Agius ħati talli, fl-ewwel (1) jum ta’ Ottubru tas-sena elfejn u ħmistax (2015) 

kellu fil-pussess tiegħu (ħlief fil-kors ta’ transitu minn Malta jew mill-ibħra territorjali 

tagħha) ir-raża meħuda mill-pjanta Cannabis jew xi preparazzjonijiet li jkollhom bħala 

bażi din ir-raża u b’dan li r-reat sar taħt tali ċirkostanzi li juru li dak il-pussess ma’ 

kienx għall-użu esklussiv tiegħu u b’dan illi r-reat sar fi, jew ġewwa distanza ta’ mitt 

metru mill-perimetru ta’, skola, club jew ċentru taż-żgħażagħ, jew xi post ieħor simili 

fejn normalment jiltaqgħu iż-żgħażagħ; jitlob li jingħamel skond il-liġi kontra l-

imsemmi ko-akkużat illi huwa jiġi kkundannat għall-piena ta’ għall-piena ta’ għomor 

il-ħabs u multa ta’ mhux inqas minn elfejn tlett mija u tletin Euro (€2330) iżda mhux 

iżjed minn mija u sittax il-elf u ħames mitt Euro (€116,500) u l-konfiska favur il-Gvern 

ta’ kull flejjes jew propjeta’ mobbli u immobbli oħra tal-persuna hekk misjuba ħatja 

skond dak li hemm u jintqal fl-artikoli 8(a), 10(1), 12, 20, 22(1)(a)(2)(a)(i), it-tieni 

proviso tal-artikolu 22(2), l-artikolu 22(3A)(a)(b)(c)(d) u 26 ta’ l-Ordinanza dwar il-

Mediċini Perikolużi u fl-artikoli 23 u 533 tal-Kodiċi Kriminali jew għal kull piena oħra 

li tista’ skond il-liġi tingħata għall-ħtija ta’ l-imsemmi akkużat. 

 

Illi l-Avukat Generali fit-Tieni Kap ipremetta: 

 

Illi dejjem b’referenza għall-inċident li seħħ kif debitament imsemmi fl-ewwel kapi ta’ 

din l-Att tal-Akkuża u ċioe’ fl-ewwel jum (1) ta’ Ottubru tas-sena elfejn u ħmistax 

(2015), apparti s-sejba tar-resina tal-kannabis fl-ammont ta’ madwar kilo 

speċifikatament fl-ammont ta’ disa’ mija tnejn u sebgħin punt sebgħa u għoxrin 

gramma (972.27g) bil-purita ta’ 7%, fil-vettura tal-kiri bin-numru ta’ reġistrazzjoni 

FDK293, li kienet misjuqa dejjem mill-akkużat, f’waħda mill-bibien tal-karrozza, 

instabu wkoll madwar tmien (8) boroz kontenenti sustanza bajdanija li kienet 

issuspettata li kienet id-droga kokajina li wkoll tikkostitwixxi droga illegali f’pajjiżna.  

Anki f’dan il-każ meta din is-sustanza ġiet analiżżata mill-espert forensiku maħtur 

għal dak il-fini hu filfatt kkonferma li din is-sustanza suspettuża kienet tikkonsisti 

mid-droga kokajina u dan fl-ammont ta’ disgħa put sitt grammi (9.6g) bil-purita’ ta’ 

28% u l-valur kumplessiv ta’ erbgħa mija tlieta u ħamsin Euro (€453).    Infatti apparti 

l-flus u l-karta li instabet fl-istess vettura kif indikati fl-ewwel kap, in konsiderazzjoni 

kemm tal-quantum tad-droga kokajina kif ukoll tal-mod kif din kienet imqassma 

meta’ nstabet li anki din is-sustanza kellha t-tir li tiġi ttraffikata ġo pajjiżna u mhux 

għall-uzu personali tiegħu.         

Anki f’dan il-każ, l-akkużat ma’ kienx fil-pussess ta’ awtoriżazzjoni jew liċenzja 

maħruġa mill-Liġi li tippermettilu jkollu fil-pussess tiegħu din is-sustanza perikoluża.   

  

Illi d-droga kokajina hija msemmija fit-Taqsima 1 ta’ l-Ewwel Skeda li tinsab ma’ l-

Ordinanza dwar iil-Mediċini Perikolużi.  

 

Illi b’għemilu l-imsemmi Timothy Joseph Agius sar ħati talli, kellu fil-pussess tiegħu 

d-droga kokajina meta’ ma’ kienx fil-pussess ta’ awtoriżazzjoni għall-importazzjoni 

jew għall-esportazzjoni maħruġ mit-Tabib Prinċipali tal-Gvern skond id-

disposizzjonijiet tat-Taqsima VI ta’ l-Ordinanza dwar il-Mediċini Perikolużi, u meta’ 

ma’ kienx bil-liċenzja jew xort’ oħra awtorizzat li jimmanifattura jew iforni id-droga 

msemmija, u ma kienx b’xi mod ieħor bil-liċenzja mogħtija mill-Ministru responsabbli 

għad-dipartiment tas-Saħħa u ma’ kienx awtorizzat bir-Regoli ta’ l-1939 għall-

Kontroll Intern fuq id-Drogi Perikolużi jew b’xi awtorita’ mogħtija mill-Ministru 

responsabbli għad-Dipartiment tas-Saħħa li jkollu dik id-droga ma’ ġietx fornita lilu 

għall-użu tiegħu skond riċetta kif provdut fir-Regoli msemmija, u b’dan li r-reat sar 

taħt tali ċirkostanzi li juru li dak il-pussess ma’ kienx għall-użu esklussiv tiegħu u 

b’dan illi r-reat sar fi, jew ġewwa distanza ta’ mitt metru mill-perimetru ta’, skola, club 

jew ċentru taż-żgħażagħ, jew xi post ieħor simili fejn normalment jiltaqgħu iż-

żgħażagħ.   

 

Għaldaqstant l-Avukat Ġenerali, fl-isem fuq imsemmi, jakkuża lill-imsemmi Timothy 

Joseph Agius ħati talli, kellu fil-pussess tiegħu d-droga kokajina meta’ ma’ kienx fil-

pussess ta’ awtorizzazzjoni għall-importazzjoni jew għall-esportazzjoni maħruġ mit-

Tabib Prinċipali tal-Gvern skond id-disposizzjonijiet tat-Taqsima VI ta’ l-Ordinanza 

dwar il-Mediċini Perikolużi, u meta’ ma’ kienx bil-liċenzja jew xort’ oħra awtorizzat li 

jimmanifattura jew iforni id-droga msemmija, u ma kienx b’xi mod ieħor bil-liċenzja 

mogħtija mill-Ministru responsabbli għad-dipartiment tas-Saħħa u ma’ kienx 

awtorizzat bir-Regoli ta’ l-1939 għall-Kontroll Intern fuq id-Drogi Perikolużi jew b’xi 

awtorita’ mogħtija mill-Ministru responsabbli għad-Dipartiment tas-Saħħa li jkollu 

dik id-droga li ma’ ġietx fornita lilu għall-użu tiegħu skond riċetta kif provdut fir-

Regoli msemmija, u b’dan li r-reat sar taħt tali ċirkostanzi li juru li dak il-pussess ma’ 

kienx għall-użu esklussiv tiegħu u b’dan illi r-reat sar fi, jew ġewwa distanza ta’ mitt 

metru mill-perimetru ta’, skola, club jew ċentru taż-żgħażagħ, jew xi post ieħor simili 

fejn normalment jiltaqgħu iż-żgħażagħ; jitlob li jingħamel skond il-liġi kontra l-

imsemmi akkużat u illi huwa jiġi kkundannat għall-piena ta’ għomor il-ħabs u multa 

ta’ mhux inqas minn elfejn tlett mija u tletin Euro (€2330) iżda mhux iżjed minn mija 

u sittax il-elf u ħames mitt Euro (€116,500) u l-konfiska favur il-Gvern ta’ kull flejjes 

jew propjeta’ mobbli u immobbli oħra tal-persuna hekk misjuba ħatja skond dak li 

hemm u jintqal fl-artikoli 9, 10(1), 12, 14, 15(A), 20, 22(1)(a)(2)(a)(i), it-tieni proviso tal-

artikolu 22(2), l-artikolu 22(3A)(a)(b)(c)(d) u 26 ta’ l-Ordinanza dwar il-Mediċini 

Perikolużi u r-regoli 4 u 9 tar-Regoli ta’ l-1939 għall-Kontroll Intern fuq id-Drogi 

Perikolużi (Avviż legali 292/39) u fl-artikoli 23 u 533 tal-Kodiċi Kriminali jew għal 

kull piena oħra li tista’ skond il-liġi tingħata għall-ħtija ta’ l-imsemmi akkużat. 

 

Illi l-Avukat Generali fit-Tielet u l-Ahhar Kap ipremetta: 

 

Illi b’referenza għaċ-ċirkostanzi kif indikati fl-ewwel żewġ kapi ta’ din l-Att tal-

Akkuża u ċioe nhar l-ewwel (1) ta’ Ottubru tas-sena elfejn u ħmistax (2015), wara t-

tfittxija li ġiet kondotta fil-vettura tal-akkużat u li tat ir-riżultati imsemmija, il-pulizija 

tal-iskwadra kontra d-droga għamlu tfittxija oħra skond il-liġi fir-residenza tal-

akkużat, ġewwa Santa Venera fejn fil-kors ta’ tfittxija instabu wkoll biċtejn sustanza 

suspettata li kienet resina mill-pjanta tal-kannabis fl-ammont kumplessiv ta’ tnejn 

punt wieħed grammi (2.01g).  In-natura tas-sustanza ġiet ukoll ikkonfermati mill-

esperti forensiċi li analizzaw din is-sustanza li filfatt ikkonfermaw li tikkonsisti minn 

resina tal-pjanta cannabis fl-ammont indikat bil-purita’ ta’ ħamsa fil-mija (5%).   

 

Illi l-pjanta cannabis hija ikkontrollata bil-liġi taħt l-Ewwel Skeda Taqsima I taħt l-

Ordinanza Dwar il-Mediċini Perikolużi, Kapitolu 101 tal-Liġijiet ta’ Malta, u Timothy 

Joseph Agius ma’ kellu l-ebda awtorizzazzjoni u permess bl-imsemmija liġi sabiex 

ikun fil-pussess tal-imsemmija sustanza.  

Illi b’għemilu l-imsemmi Timothy Joseph Agius sar ħati talli, kellu fil-pussess tiegħu, 

ir-raża meħuda mill-pjanta Cannabis jew xi preparazzjonijiet li jkollhom bħala bażi 

din ir-raża.   

 

Għaldaqstant l-Avukat Ġenerali, fl-isem fuq imsemmi, jakkuża lill-imsemmi Timothy 

Joseph Agius, ħati talli, kellu fil-pussess (ħlief fil-kors ta’ transitu minn Malta jew mill-

ibħra territorjali tagħha) tiegħu ir-raża meħuda mill-pjanta Cannabis jew xi 

preparazzjonijiet li jkollhom bħala bażi din ir-raża; jitlob li jingħamel skond il-liġi 

kontra l-imsemmi akkużat u illi huwa jiġi kkundannat għall-piena ta’ mhux aktar 

minn għaxar snin priġunerija u mhux inqas minn tnax-il xahar u multa ta’ mhux anqas 

minn erba’ mija sitta u sittin Euro (€466) iżda mhux aktar minn tlieta u għoxrin elf u 

tlett mitt Euro (€23,300), skond dak li hemm u jintqal fl-artikoli 8(a), 9, 10(1), 12, 20, 

22(1)(a), 22(2)(a)(ii) u  26 tal-kapitolu 101, u fl-artikoli 23 u 533 tal-Kodiċi Kriminali jew 

għal kull piena oħra li tista’ skond il-liġi tingħata għall-ħtija ta’ l-imsemmi akkużat. 

 

Rat l-atti kollha processwali, inkluzi l-atti tal-kumpilazzjoni.  

 

Rat il-verdett tal-gurati tal-lum li bih bi tminn (8) voti favur u b’vot (1) kontra sabu lil 

Timothy Joseph Agius hati tal-Ewwel u t-Tieni Kapi tal-Att tal-Akkuza w b’seba’ (7) 

voti favur u b’zewg (2) voti kontra sabuh mhux hati tat-Tielet Kap tal-Att tal-Akkuza. 

 

Tiddikjara ghalhekk lil Timothy Joseph Agius hati talli: 

 

Nhar 1 ta’ Ottubru, 2015 kellu fil-pussess tiegħu r-raża meħuda mill-pjanta Cannabis 

jew xi preparazzjonijiet li jkollhom bħala bażi din ir-raża fl-ammont ta’ disa’ mija tnejn 

u sebgħin punt sebgħa u għoxrin gramma (972.27g) bil-purita ta’ 7%, kif ukoll tmien 

(8) boroz kokaijina fl-ammont ta’ disgħa put sitt grammi (9.6g) bil-purita’ ta’ 28%. Dan 

sar taħt tali ċirkostanzi li juru li dak il-pussess ma’ kienx għall-użu esklussiv tiegħu u 

b’dan illi r-reat sar fi, jew ġewwa distanza ta’ mitt metru mill-perimetru ta’, skola, club 

jew ċentru taż-żgħażagħ, jew xi post ieħor simili fejn normalment jiltaqgħu iż-

żgħażagħ;  

Qieset is-sottomissjonijiet tal-abbli difensur Dr. Roberto Montalto, li jinsabu kollha 

registrati w maghmula nhar il-15 ta’ Dicembru 2021. L-Avukat difensur sostna li l-

fedina penali tal-akkuzat m’hiex wahda daqstant rafrettarja b’zewg convictions 

registrati fuqha wahda minnhom fit-2 ta’ April 2009 meta instab hati tali ghamel 

resistenza fuq ufficcjal pubbliku u ingurja lill-istess ufficcjal pubbliku u kien inghata 

multa li skond il-fedina penali giet imhalsa  u conviction ohra registrata nhar l-10 ta’ 

Gunju 2014 meta instab hati ta’ reati kontra l-Ordinanza tat-Traffiku u gie kkundannat 

ihallas multa ta’ elfejn u erba’ mitt euro liema multa ukoll gja giet imhalsa. 

 

Spjega ukoll li dan kien kaz fejn l-ammont ta’ Kokaina li instab hati taghha kien 

wiehed de minimis u cioe dak ta’ 9.6 grammi filwaqt li l-ammont ta’ raza tal-Cannabis 

kien ta’ 972.27g. Jghid pero li illum il-gurnata l-legislatur qed jikkunsidra din id-droga 

ahharija b’inqas serjeta. 

 

Qieset dak li qal l-abbli prosekutur Dr. Anthony Vella fejn qal li l-verdett kien wiehed 

b’sahhtu u cioe li instab hati ta’ pussess aggravat mhux intiz ghall uzu personali 

tieghu kemm tad-droga raza mehuda mill-pjanta Cannabis kif ukoll tad-droga 

Kokaina u dan f’distanza ta’ inqas minn metru fejn jiltaqghu z-zaghzagh u 

konsegwentement bl-aggravju kif dispost fil-ligi.  

 

L-Avukat Generali ghamel ukoll referenza ghal sensiela ta’ sentenzi li jixbhu l-kaz in 

desamina u dan sabiex jistieden lil din il-Qorti ma tmurx ‘l boghod mill-pieni imposti 

minn qrati ohra biex ikun hemm xi forma ta’ sentencing policing fir-rigward ta’ 

ammont ta’ droga. 

 

L-Avukat Generali ghamlet referenza ghas-sentenza moghtija minn din il-Qorti 

diversament preseduta fl-ismijiet: 

1. Ir-Repubblika ta’ Malta Vs Omissis Jose’ Ramon Garate Lasarte deciza fil-11 

ta’ Frar 2016. F’dan il-kaz l-akkuzat kien akkuzat bir-reati t’a assoscjazzjoni biex 

jittrafika d-droga Cannabis, importazzjoni, traffikar tad-droga Green Grass 

Cannabis u pussess agravat ta’ l-istess droga. F’dan il-kaz kien hemm 

patteggjament bejn l-akkuzat u l-prosekuzzjoni stante l-ammissjoni tieghu u 

wara li gie misjub hati gie ikkundannat jghamel sitt snin prigunerija u 

kundannat hlas ta’ multa ta tmintax-il elf euro (€18,000). 

2. The Republic of Malta Vs Mamadi Keita moghtija minn din il-Qorti 

diversament preseduta nhar is-6 ta’ April 2016 fejn instab hati ta’ pusess 

aggravat u ta’ importazzjoni tad-droga Cannabis fl-ammont ta’  897.3 g bi 

purita ta’ 9.3% . Hawnhekk ukoll kien hemm ammissjoni u patteggjament fuq 

il-piena u l-akkuzat inghata sitt snin prigunerija u gie kkudnannat ihallas multa 

ta’  erbatax-il elf euro ( €14,000). 

3. The Republic of Malta Vs Kenny Johnson  moghtija minn din il-Qorti 

diversament preseduta nhar is-7 ta’ Dicembru 2017. F’din il-kawza l-akkuzat 

instab hati tar reat ta’ importazzjoni u ta’ pussess aggravat tad-droga Cannabis 

fl-ammont ta’ 1363 grammi u fuq ammissjoni tieghu stess gie kkundannat 

sebgha (7) snin prigunerija u gie kkundannat ihallas multa  fl-ammont ta’ 

€23,000. 

4. Ir-Repubblika ta’ Malta kontra Brian Godfrey Bartolo moghtija minn din il-

Qorti diversament preseduta nhar l-1 ta’ Frar 2021 fejn l-akkuzat instab hati ta’ 

importazzjoni, traffikar u pussess aggravat tad-droga raza mehuda mill-pjanta 

Cannabis u talli hu recidiv  f’ammont ta’  981 gramma b’purita’ ta’ cirka 8.8 % 

pero kien hemm l-applikazzjoni tal-artikolu 29 tal-Kap 101 tal-Ligijiet ta’ Malta 

u ghalhekk dik il-Qorti iddecideit li kellu jibbenefika minn zewg gradi u 

ghalhekk  gie kkundannat ghall hames snin prigunerija u tnax-il elf euro Multa. 

5. Ir-Repubblika ta’ Malta Vs Damiano Calisti moghtija minn din il-Qorti 

diversament preseduta nhar it-23 ta’ Frar 2017 fejn l-akkuzat instab hati ta’ 

Assocjazzjoni sabiex jittraffika  u pussess aggravat tad-droga raza mehuda 

mill-pjanta Cannabis f’ammont ta’ 1212.75 grammi rezina tal-cannabis b’purita 

ta’ 6%. F’din il-kawza kien hemm ukoll ammissjoni min naha tal-akkuzat u dik 

il-Qorti dehrilha ukoll li kellu jibbenefika mit-tnaqqis tal-piena b’zewg gradi 

minhabba l-ko-operazzjonai tieghu u gie kkundannat sitt snin u nofs u tmintax-

il-elf euro multa.  

6. Ma din il-lista din il-Qorti izzid is-sentenza moghtija minn din il-Qorti fl-

ismijiet Repubblika ta’ Malta vs Owen Bonnici deciza fl-4 ta’ Marzu 2009 fejn 

gie akkuzat fuq, saret ukoll referenza ghas-sentenza fl-ismijiet il-Pulizija vs 

Chare, traffikar ta’ droga f’distanza ta’ inqas minn mitt metru fejn jiltaqghu iz-

zaghzagh. Il-partijiet qablu li kellu japplika ukoll l-artikolu 29 tal-Kap 101 tal-

Ligijiet ta’ Malta u gie ikkundnnat ghal sebgha (7) snin prigunerija u hlas ta’ 

multa fl-ammont ta’ erbatx-il elf euro (€14,000). 

7. Ir-Repubblika ta’ Malta Vs Aaron Scortino moghtija minn din il-Qorti 

diversament preseduta nhar l-4 ta’ Dicembru 2014 fejn gie akkuzat bir-reat ta’ 

pussess aggravat tad-droga Cannabis u pussess semplici. Wara li kien irregistra 

ammissjoni rat in-nota konguntiva tieghu flimkien mal-Avukat Generali u 

kkundannatu ghal sitt snin u sitt xhur prigunerija u l-hlas ta’ multa fl-ammont 

ta’ hmistax il-elf Ewro (€15,000). 

 

Dan il-Qorti ghamlitu sabiex ikun hemm xi forma ta’ sentencing policy meta tigi biex 

timponi l-piena li fil-fehma taghha hija applikabbli ghal dan il-kaz fejn ma kienx 

hemm patteggjament u fejn ma kienx hemm l-applikazzjoni tal-artikolu 29 tal-

Kapitolu 101 tal-Ligijiet ta’ Malta. 

 

Il-Qorit rat dak li irrileva l-Avukat Generali u cioe dak li qalet l-Qorti tal-Appelli 

Kriminali (sede Inferjuri) fis-sentenza Il-Pulizija v. Mark Mifsud deciza minn din il-

Qorti nhar is-6 ta’ Dicembru 2002 meta stqarret li:- 

 

Illi lanqas biss hemm bzonn illi jinghad minn din il-Qorti illi l-

problema tad-droga infirxet ferm f’pajjizna, fniet u qerdet il-hajja ta’ 

diversi persuni u tal-familjari taghhom u waslet necessarjament ghal 

zieda fil-kriminalita` fis-socjeta` taghna. 

 

Illi necessarjament irid jinghata messagg car mill-Qrati taghna li min 

jinstab hati ta’ traffikar ta’ droga irid jigi punit serjament u dana 



Pagna 10 minn 11 

 

kemm sabiex il-piena sservi ta’ deterrent, kif ukoll sabiex issir 

gustizzja mas-socjeta`. 

 

Din il-Qorti taghmilha cara li taqbel perfettament u bla rizervi ma’ dawn iz-zewg brani 

ta’ l-Ewwel qorti. Huwa veru li wiehed ghandu jiehu in konsiderazzjoni c-cirkostanzi 

personali tal-hati b’mod li ma jinjorax ghal kollox ir-riabilitazzjoni, jew riabilitazzjoni 

potenzjali, tieghu; pero` meta si tratta ta’ reati serji bhalma huma traffikar ta’ droga u 

l-pussess aggravat l-element tad-deterrent u tal-gustizzja mas-socjeta` ghandu 

jipprevali fuq konsiderazzjonijiet ta’ riabilitazzjoni. 

 

 

Ikkunsidrat: 

 

Għalhekk din il-Qorti wara li rat l-Artikoli 8(a), 9, 10(1), 12, 20, 22(1)(a)(2)(a)(i), it-tieni 

proviso tal-artikolu 22(2), l-artikolu 22(3A)(a)(b)(c)(d) u 26 ta’ l-Ordinanza dwar il-

Mediċini Perikolużi u r-regoli 4 u 9 tar-Regoli ta’ l-1939 għall-Kontroll Intern fuq id-

Drogi Perikolużi (Avviż legali 292/39) u fl-artikoli 23 u 533 tal-Kodiċi Kriminali, 

tikkundanna lill-hati Timothy Joseph Agius ghall-piena ta’ sebgha  (7) snin 

prigunerija, w ghall-multa komplessiva ta’ ghaxart elef euro (€10,000) li jekk ma 

tithallas puntwalment tigi konvertita f’terminu ulterjuri skond i-ligi u qed jigi 

kkundannat  jhallas is-somma ta’  elf, tmien mija, tlieta u hamsin euro u wiehed u 

ghoxrin centezmu (€1,853.21) import ta’ l-ispejjez tal-perizji.  

 

Tordna ukoll il-konfiska favur il-Gvern ta’ Malta tal-oggetti kollha li dwarhom saru r-

reati w il-konfiska favur il-Gvern ta’ Malta ta’ kull flejjes jew proprjeta’ mobbli w 

immobbli ohra tal-hati.  

 

Tordna li jekk l-ispejjez tal-perizji ma jithallsux jigu konvertiti f’terminu ta’ prigunerija 

skond il-ligi.  

 



Pagna 11 minn 11 

 

Finalment, sakemm l-Avukat Generali ma jindikax b’nota - li ghandha tigi prezentata 

fi zmien hmistax il-jum mil-lum - li d-droga esebita hija mehtiega in konnessjoni ma 

xi proceduri kriminali kontra terzi persuni, tordna li d-droga kollha esebita w l-

affarijiet li ghandhom x’jaqsmu maghha jigu distrutti a kura tal-ispizjar Godwin 

Sammut u taht is-sorveljanza diretta tad-Deputat Registratur ta’ din il-Qorti, li 

għandha tagħmel verbal ta’ tali distruzzjoni w iġġibu a konjizzjoni ta’ din il-Qorti 

b’nota appożita li kopja tagħha tiġi notifikata lill-Avukat Ġenerali u lill-ħati. 

 

 

 

 

(ft) Consuelo-Pilar Scerri Herrera 

